
Mendenger begitoe Houw-jan Giok kata: baek ini perkara dibertaoeken pada Nio Thaykam, soepaja kaloe ada apa-apa, fihaknja tida karembet dapet sala. Tapi Houw-jan Tjiak gojang kapala dan berkata:

„Kerna perkatahan itoe tida ada boektinja dan djoega waktoe bitjara tjoema berdoea-doea, maka kaloe akoe bertaoeken pada Nio Thaykam tentoe Ong Pah masi bisa moengkir, hingga djadi pertjoema sadja.“

„Kaloe menoeroet anak poenja pikiran“, kata Tjhie Seng; „lantaran Tiatia soeda njataken begitoe terang boeat tida maoe toeroet kahendaknja, pastilah Ong Pah itoe aken mendendam hati. Maka
sekarang apa tida baek kaloe anak bersama Koko berdiriken satoe tenda di atas goenoeng, boeat djaga kaloe-kaloe ada bahaja jang tida terdoega?“

„Soedara Tjhie Seng poenja perkatahan ada bener sekali,“ menjamboeng Houw-jan Giok' „dan
ada lebi baek lagi kaloe kita atoer begini: dalem itoe pendjagahan anak nanti bergiliran, soepaja sala satoe dari kita berdoea bisa berada djoega di damping Tiatia.“

Houw-jan Tjiak merasa satoedjoe dan laloe bagiken limaratoes soldadoe, dimana Siauwtjiang itoe laloe lakoeken kawadjibannja sabagimana


jang telah diniat.


Pembalesan Kawanan Liangsan,

